
 
TIL NYE ANDELSEIGARAR 

 

VELKOMEN TIL INNLEGDA BURETTSLAG 
 

Innlegda Burettslag vil med dette ynskje Dykk velkomen som ny andelseigar. 

 

Generell informasjon om burettslaget 

Innlegda Burettslag ligg i Vieåsen og stod ferdig i 1979 med til saman 48 husvære, fordelt på 10 

2-roms, 24 3-roms og 14 4-roms husvære.  Burettslaget er solrikt med flott utsikt mot Førde. 

Carportanlegg og parkering er lagt i kvar ende av burettsalget, ved dei to avkøyrslene frå vegen 

Rennekleiva. Burettslaget er bygd som rekkehus langs to interne gater.  Det er opparbeidd to 

leikeplassar i burettslaget, med disser, sandkasser m.m. Ved den vestlege leikeplassen er gata 

utvida til eit felles ”torg”, der vi møtast til felles samling under dugnad o.l. Det er mogeleg å 

køyre bil til husværet for større av- og pålessing, men elles skal dei interne gatene vere bilfrie.  

 

Generalforsamling og styret i burettslaget 

Innlegda Burettslag er underlagt ”Lov om bustadbyggelag og burettslag”. Burettslaget er 

tilknytta Sogn og Fjordane Bustadbyggelag som er forretningsførar. Generalforsamlinga er den 

øvre myndigheita i burettslaget. Ordinær generalforsamling skal haldast kvart år innan utgangen 

av juni, der hovudsakene er godkjenning av årsmelding, årsrekneskap val av styre og 

handsaming av andre innkomne saker. Dette kan f.eks. vere søknader om tilbygg, påbygg o.l.  

 

Styret handsamar innkomne saker og skal leie burettslaget i samsvar med lov, vedtekter og 

vedtak frå generalforsamlinga. Det sitjande styret 2006/2007 er samansett slik: 

 

Styreleiar:  Grete Marøy Sellevoll  10 A 

Styremedlem:  Kirsten Sunde       1 E 

Styremedlem:  Torill Aarø     9 C 

Styremedlem:  Oddgeir Stølen    7 E 

 

Varamedlem:  Anne Johanne Smørdal   8 B 

Varamedlem:  Bergljot Melås    8 F 

 

Vie Grannelag 

Innlegda Burettslag er medlem i Vie Grannelag, som omfattar heile byggefeltet i Vieåsen. 

Grannelaget har lagt ned ein stor dugnadsinnsats i nærmiljøanlegget, som ligg like ovanfor 

burettslaget. Her er fotballbane, som bl.a. vert nytta i grendaserien, ballbinge, sand-

volleyballbane og ei lysløype som bind området saman. I tillegg kan ein som medlem i 

grendalaget leige forsamlingslokalet ”Bomba”, som er bomberommet i kjellaren på Vieåsen 

Barnehage. 

HUSORDENSREGLAR FOR INNLEGDA BURETTSLAG 
 

 

 

1. FØREMÅL 

 

Føremålet med husordensreglane er å fremje eit godt tilhøve naboar imellom ved å sikre ro, 

trivsel og tryggleik innomhus og utomhus i Innlegda Burettslag. 

 

 2. HUSORDENSREGLANE 

 

Andelseigar pliktar å følgje husordensreglane. 

 

Andelseigar er ansvarleg for at medlemane i hans/hennar husstand overheld husordensreglane.  

Det same gjeld andre personar han/ho har gjeve tilgang til eigedomen, ved bruksoverlating eller 

utleige. 

 

Brot på husordensreglane kan medføre erstatningsplikt og er å sjå på som misleghald jfr. 

vedtektene kap. 6 

 

3. RO 

 

Alle bebuarar har rett til å forvente at det er ro i bustadane og på fellesområda frå kl. 23.00 til 

kl. 06.00 på kvardagar og fram til kl. 10.00 i helgane og på heilagdagar. 

 

Fest og selskap kan aksepterast unntaksvis, men det vert forventa at nærmaste naboar vert 

varsla i god tid slik at dei får høve til å innrette seg deretter.  På same måte vert det forventa at 

naboar vert varsla ved større vedlikehaldsarbeid i god tid før oppstart, for eksempel ved 

renovasjon av bad og kjøken.  

 

4. BUSTADEN 

 

Burettslaget har ansvar for eigedom, bygningar og fellesanlegg. Styret i burettslaget skal ha 

melding eller søknad ved planlegging av innvendige og/eller utvendige endringar av bustaden, i 

samsvar med vedtektene kap.8.  

 

5.  FELLESOMRÅDE 

 

Alt uteareal i burettslaget er fellesområde, men kvar enkelt andelseigar disponerer og har ansvar 

for del av fellesareal som omfattar inngangssone/hageareal. Fellesområda elles står til fri 

disposisjon for bebuarane.  

 

Bebuarane vert oppmoda om å verne om fellesområda, slik som fellesrom, leikeplassar, 

garasjeanlegg, parkeringsplassar, grasplenar og vegetasjon elles. Vis omsyn til andre bebuarar 

ved leik og ballspel. Gå alltid ifrå fellesområda slik du sjølv vil finne dei. 

 

Burettslaget disponerer ei fellesbod i bodrekka nedanfor Husrekke 8. Her står felles utstyr som 

grasklippar, trillebår m.m. Felles stigar heng på nordsida av bodrekka. Alle husvære skal ha 

nøkkel til fellesboda. 

 



Utvendige vasskraner er plassert på yttervegg nordside på ein del av husværa og er felles eige. 

D.v.s at dei som ikkje har vasskran på sitt husvære kan nytte naboen si utekran. 

 

Dugnad. 

Innlegda burettslag har tradisjon for å dele på oppgåver som er til felles beste. 

Dugnadsinnsatsen er både ein sosial aktivitet og noko ein kan oppnå økonomiske innsparingar 

med når nødvendig arbeid i burettslaget må utførast.  

 

I tillegg til årlege dugnader på fellesareala har generalforsamlinga vedteke at andelseigar er 

ansvarleg for å ta ytre malingsarbeid på eigen bustad og carport. Maling/beising vert utført ca. 

kvart 6.år og vert organisert av styret. Maling og maleutstyr vert kosta av burettslaget. 

 

Styret har ansvar for å planlegge og organisere dugnadsarbeidet, eventuelt delegerer dette til 

andre i burettslaget. 

 

Postkasser. 

Alle husvære har eigne postkasser, plassert ved parkeringsanlegga. Desse skal henge i rett 

rekkefølgje etter husnummer, og vere godt merka med namn og husnummer. 

 

Avfallshandtering. 
Bebuarane skal til ei kvar tid rette seg etter gjeldande kommunalt regelverk for handtering av 

husholdningsavfall, papir og anna restavfall. Restavfall (dunk med svart lokk) vert tømt kvar 

måndag. Papiravfall (dunk med blått lokk) vert tømt ein gong i månaden, jfr. eige skriv frå 

Sunnfjord Miljøverk. Husstandar som går saman om felles avfallsdunk, kan få redusert 

renovasjonsgebyr. Nærare opplysningar får ein på servicekontoret i Førde kommune. 

 

Parkering. 

Parkering inne i burettslaget er forbode. Ferdsel med bil inne i feltet er kun tillete ved av/på 

lessing. Likeeins er det forbode å parkere fram for porten og langs hovudvegen nedanfor 

husrekke 8.  

 

Snømåking og strøing. 

Burettslaget har avtale om snømåking med brøytebil på interne vegar og garasjeanlegga.  

Det er plassert sand ved begge parkeringsplassane som er tiltenkt fellesareala. Alle blir 

oppmoda om å ta i eit tak med snømåking i fellestrapper og strø på vegane inne i burettslaget 

når det er nødvendig.   

 

Fyrverkeri. 

Fyrverkeri kan berre nyttast i samsvar med kommunen sitt regelverk på området. For å ivareta 

branntryggleiken i burettslaget må alle vise varsemd ved bruk av fyrverkeri, i trygg avstand frå 

bygningane.  

 

 6. HUSDYRHALD 

 

Bebuar kan, om ein har eit ansvarleg husdyrhald, halde husdyr dersom husdyrhaldet ikkje er til 

ulempe for burettslaget eller dei andre bebuarane.  Styret i burettslaget skal vere orientert om 

husdyrhaldet. 

 

 

Styret i Innlegda Burettslag 

Rev. januar 2006 

 

 


